
Nori dago zuzenduta gida hau?

Dagokien herrietan efizientzia energetikoa eta energia berriztagarriak
bultzatzeko interesa duten udaletako nahiz bestelako toki-erakundeetako
Zinegotziei etalangileei zuzenduta dago gida hau. Bertan, hainbat ideia jaso
dira, efizientzia energetikoa eta autokontsumorako energia berriztagarriak
sustatzeko ekimenak abiarazteko. Ekimen horiek gauzatzeko prozesuek
pertsonak kontuan izango dituzte betiere, bai proposamenak eskuragarri
jartzeko garaian, bai erabakiak hartzeko garaian.

Berotegi-efektuko isurketak murriztea izango da ekimen horien helburu
nagusia, egun bizi dugun larrialdi klimatikoko egoerari atzera eragiteko.

Diagnostikoa

Neurri eraginkorrak abiarazteko, funtsezkoa da aldez aurretik abiapuntuko
egoeraren diagnostikoa egitea.

2.1 Informazio-bilketa

Diagnostiko on bat egiten hasi aurretik, toki-erakundean energia-kontsumoari
eta -ekoizpenari buruz eskura daitekeen informazio guztia bildu behar da.

2.2 Analisia

Informazioa bildu eta helburu zehatzak kuantifikatzen lagunduko duten adie-
razleak antzeman eta gero, ahulezien, mehatxuen, indarguneen eta aukeren
azterketa egingo da (AMIA), abiarazi behar diren ekintzak identifikatze aldera
eta lehentasunak ezartze aldera.

Hona hemen AMIA baten adibidea {(erakunde bakoitzak berea garatu beharko
du):

¢ % 100 berriztagarria den energia erostea.

¢ Ekoizpen termiko edota elektrikoa energia berriztagarrien bidez eta
toki-entitatean egiteko gaitasuna aztertzea (basogintzako hondakinak,
estalkien potentzial fotovoltaikoa...).

* Dauden ekoizpen termiko edota elektrikoko instalazioak, energia be-
rriztagarriekin funtzionatzen dutenak.

¢ Prosumitzaileak, hau da, ekoizten duten energia (banatua) autokontsu-
mitzen duten instalazioak egotea.

¢ Garraio publikoa edota erabilera partekatuko ibilgailu pribatuak era-
biltzeko ekimenak sustatzea.

¢ |nformazio-gune berdea.

MEHATXUAK

¢ Tokiko garapena/ekonomia zirkularra (estrategia integrala).

¢ Kontratazioaren baldintzak berrikusi (tarifak eta potentziak).

¢ Energia berriztagarrien bidezko autokontsumo-instalazioak: ekoizpen
eta kontsumo-eredu banatua.

¢ Eraikinetako efizientzia-kalifikazioen hobekuntza.

® Garraio publikoa eta partekatua energia berriztagarrien bidez elektrifi-
katzea.

¢ Informazioaren kudeaketa eta bateraketa.
¢ Pobrezia energetikoaren kontrako plana (gizarte-inklusioa).

Garrantzitsua da diagnostikoan parte hartuko duten eragileek bide-orri
bat egitea, antzemandako ekintza potentzialak deskribatuko dituena: efi-
zientzia energetikora bideratutako ekintzak, energia berriztagarrietan
egin daitezkeen inbertsioak, pobrezia energetikoa jasateko arriskuan
dauden pertsonei energia-hornidurarik ez mozteko edo energiarako sarbi-
derik ez izatea ekiditeko zeharkako ekintzak eta abar.

7. Orrialdea

Estrategia integrala: tokiko
garapena/ekonomia zirkularra

Efizientzia energetikoko neurriak hartzeko garaian, beharrezkoa da tokiko
ekosistema ezagutzea, potentziala optimizatzeko eta, aldi berean, giza jardue-
ren inpaktua murrizteko. Ondoko ezaugarriak izango dituen estrategia zirku-
larra proposatu behar da:

¢ Tokian tokiko ekosistemaren premiak identifikatuko ditu: energia, lehen-
gaia, diseinua eta fabrikazioa, kontsumoa, garraioa, hondakinak eta abar.

e Sistema guztiak (hirigintza, industria, garraioa, zerbitzuak...) energia-tran-
tsizioa bultzatzeko prestatuko ditu.

* Eskaintzen diren aukerak erakutsiko zazkie balio-katearen askotariko era-

gileei.
* Eragileen artean sor litezkeen sinergiak erabiliko ditu, energia- eta mate-
ria-fluxuak optimizatzeko.

( ENERGIA TERMIKOA

BASOGUNTZA ETA ABELTZAINTZA
BALIABIDEAK

|

BIOGASA

HONDAKINAK

JARDUERA PRODUKTIBOA

Kudeaketa eraginkorra.
Sare adimendunak.

Ezinbestekoa da dauden baliabideen eta geroko ekintzen kudeaketa efizientea
egitea, abiaburuko egoera optimizatzea eta abiaraziko diren politika energeti-
koen inpaktua ahalik eta handiena izatea lor dadin.

Jendartea eta ekonomia gero eta digitalizatuago daude. Oso tresna eta tekno-
logia erabilgarriak eskaintzen ditu horrek, sorkuntza eta eskari banatuan oina-
rritutako energia-eredu batera bideratzeko.

Energiaren kudeaketa on baterako erabili behar diren datuen bolumenak
tresna jakinak eskatzen ditu: informazioa biltzeaz gain, informazio hori az-
tertu eta interpretatu ere egingo dutenak, potentzial guztia aprobetxatu

ahal izateko. ’

9. Orrialdea

Efizientzia energetikoa
eraikinetan

Eraikinaren birgaitze integralak ekonomikoki asko aurrezten laguntzen du.
Izan ere, % /0 erainoko aurrezpen energetikoa dakar, bai eta erosotasun-maila
handiagoa ere, eraikinean bizi edo lan egiten dutenentzat.

KONDENTSAZIOAREN

ONDORIOZKO

HEZEGUNEAK

e Lizunak eta hezetasun
orbanak pareta
hotzenetan.

e Tantak kristaletan eta
leihoetako markoetan.

UR IRAGAZIAK

e Leiho zaharretan eta per-
| tsianen kaxetatik.

KANPOKO ZARATA

@l e Lleiho lasaietan eta beira
bakunetan barna.

TENPERATURA

@ Neguan hotza eta
tenperaturen bat-
bateko beheraldia
gauetan.

o Soberazko berotzea

udan.

ARGINDAR INSTALAZIOAK
e Bonbilla zaharrak.

e Kontratatutako potentzia
desegokia duen faktura.
Kontsumo elektriko handia.

BERO INSTALAZIOAK
o Galdara gela eta ekipoak

egoera txarrean.
e Ibilbide osoan isolatu

gabeko hodiak. TRABA ARKITEKTONIKOAK
e Tenperatura erregulatu e Eskailerak atari barneetan.

gabeko etxebizitzak. ® Igogailurik gabeko eraikinak.

Existitzen diren eraikinak prest jartzean datza birgaitze energetiko integrala.

Konponketa hutsetik harago doa, eta isolamenduan, irisgarritasunean edo ins-

talazio komunetan dauden gabeziak zuzenduta geratzen dira.

AUTOKONTSUMO KOLEKTIBOA

e Faktura elektriko merkeagoa
eremu komunetan eta, oro har,
parte hartzen duten
etxebizitzetan.

'S
FATXADAREN ISOLAMENDUA
MURRUAREN KANPO ALDETIK

e Urairagaztea galarazten du eta
pareta hotzak desagerrarazten
(zubi termikoak).

e Hezeguneak eta lizunak
desagerrarazten ditu.

| 7]

z BAO ETA LEIHOEN

d ISOLAMENDUA

ESTALKIAREN ISOLAMENDUA

o Energia galerak saihesten dira
eraikinean, eta konfort-tenperatura
hobetzen da azken solairuetako
etxebizitzetan.

J/

~

@ Aire-ganberadun berina, pertsiana-

IKUSGAI ZONEN ISOLAMENDUA

e Eraikineko energia galtzea eta
beheko solairuak hoztu egitea
sahiesten da.

— % kaxa ongi isolatuak eta zubi
i = ‘ termikoa hausten duten markoak,
FATXADAREN ISOLAMENDUA ﬁ tenperatura galtzea eta haizea eta
e Neguan bero gutxiago galtzen da. I zarata sartzea murrizteko.
e Udan sobera berotzea
galaraztenda. ———
\ v V4
_u_]:[ L arcinoar
4 INSTALAZIOAK
ARKUPEE A ET.
it gt , . o LED bonbillak.

e Kontratatutako potentzia egokia
duen faktura.

e Kontsumo elektriko txikia.

BERO INSTALAZIOAK

e Galdara-gela eta ekipo berrituak,
errendimendu handikoak.

@ Hodi isolatuak ibilbide osoan.

e Tenperaturaren erregulazioa
duten etxebizitzak.

IRISGARRITASUN UNIBERTSALA

e Oztopo arkitektonikoak kentzea.

e Igogailuak paratzea edo zeudenak
berritzea. Zarata eta matxura
gutxiago eta energia kontsumo
txikiagoa lehengo igogailuen

aldean.

Ikus Efizientzia energetikoa etxebizitzen eraikinetan izeneko SustaiNAVility gida.

1 1. Orrialdea

Energia berriztagarrien bidezko
autokontsumoa

Energia-iturri berriztagarrien bidezko autokontsumoa funtsezko tresna da
energia-eredua aldatzeko, alegia, ekoizpen-zentral handietan oinarrituta
dagoen egungo eredutik, ekoizpena eta kontsumoa banatuago eta elkarren-
gandik hurbilago izango dituen eredu demokratikoago batera aldatzeko.

6.1 Biomasa bidezko berokuntza-sareak

+ (T
—

N ospiTaLEA

Hurbil dauden eraikinen artean berokuntza-sistema partekatzean datza be-
ro-sarea. Beroa banatzeko hodiak lur azpian daude, herriko edo hiriko bideen
azpian. Hurbil dauden eraikinen artean berokuntza-sistema partekatzean
datza bero-sarea. Beroa banatzeko hodiak lur azpian daude, herriko edo
hiriko bideen azpian.

Hauek dira auzoetako berokuntza-sistemen abantailak:

APZmMIPNOTOXTPN-HZCAMWOTI

Tokiko baso- nahiz nekazaritza-biomasa erabiltzeak ingurumen-onura ugari
dakartza: baliabide berriztagarria da (ez da agortezina, beraz, modu iraunko-
rrean kudeatu beharra dago), inguruneko basoen kudeaketarako eta basoe-
tako suteen prebentziorako lagungarria da eta errautsak lorategietan erabil

daitezke ongarri gisa.

6.2 Elektrizitate-sorkuntza banatua.
Autokontsumo kolektiboa.

Energia-kontsumoaren elektrifikazioak gora egin du. Ondorioz, autokontsumo
elektrikoa ezinbestekoa da sistema elektriko erabat banatua lortu ahal izateko
eta erabiltzaileak, orain arte subjektu pasiboak izan direnak, prosumitzaile bi-
lakatzeko, hau da, nork bere energia ekoitzi eta kontsumitzeko.

244/2019 Errege Dekretuak, autokontsumo elektrikoari buruzkoak, to-
ki-erakundeek sustatu beharko dituzten hainbat autokontsumo mota deskri-
batzen ditu (ikus Autokontsumorako energia fotovoltaikoa izeneko SustaiNAVili-

ty gida).

Autokontsumo mota horri esker, energia berriztagarrien instalazio bat edo
batzuk hurbil dituzten eraikinek ekoitzitako energia bana dezakete, akordio
bat dela medio. Hartara, udalerri bat, auzo bat edo auzo baten zati bat antolatu
ahal izango litzateke, jatorri berriztagarriko elektrizitatea ekoizteko eta ekoi-
tzitako energia elkarren artean nola banatu adosteko (kontsumoaren arabera,
hurbiltasunaren arabera eta abar).

Autokontsumorako modalitate honek Herritarren Energia Komunitateak sus-
tatzeko aukera ematen du (ikus 9.4. atala).

Toki-erakundeek eginkizun estrategikoa dute hurbileko sareko eraikinen
artean autokontsumo kolektiboko lehenbiziko proiektuak sustatzeko ga-
raian. 1zan ere, ekoizpen-instalazio bera partekatzen duten eragileak elkarren
artean antolatzeko aurrekariak ezarriko dituzte.

6.3 Eguzki-energia fotovoltaikoa

Dauden autokontsumo-modalitateetako edozeinetan hedatzeko potentzialik
handiena du eguzki-energia fotovoltaikoak.

Eginda dauden eraikinetako estalkietan instalazio txikiak erraztasunez eta
merke egiteko aukera ematen du. Hori dela-eta, gaur egungo sistema elektri-
koa beste eredu banatu batera —energia ekoizteko instalazioak kontsumitzai-
leengandik gertu dauden eredu batera— aldatzea sustatuko duten teknolo-
gien artean, nagusiena da eguzki-energia fotovoltaikoa.

Komunitate-mailan ere funtsezkoa izango da. Izan ere, pilotalekuen, kirolde-
gien, eskolen eta antzeko eraikin publikoen estalkietan ezarritako instalazioak
sarearen bidez partekatutako autokontsumoaren modalitatean sartu ahal
izango dira. Hartara, komunitate hori osatzea erabakitzen duten pertsonen,
enpresa txikien, erakundeen eta toki-erakundeen artean banatu ahal izango

da energia (ikus 9.4. atala).

%

6.4 Instalazio mikrohidraulikoak eta
minihidraulikoak

100 kW baino gutxiagoko potentzia duten turbinei energia mikrohidraulikoa
deritzegu; 10 MW baino gutxiagoko zentralei, ostera, energia minihidraulikoa.
Bai zentral mikrohidraulikoek, bai minihidraulikoek, biek, potentzial handia
dute dagoeneko erabiltzen ez diren sorkuntza-zentralak berreskuratzeko.
Izan ere, teknologia hori hainbat urtez gutxietsi egin da, eta urte luzez erabili
gabe geratu da.

Zentral gehienak landa-eremuetako ibai-arroetan kokatuta daude, eta urez-
tatzaileen elkarteekin, meatzeekin edo nekazaritza- eta industria-jarduerekin
lotuta zeuden. Eragile horiek Herritarren Energia Komunitateak osa ditzakete
(ikus 9.4. atala) eta sortutako energiaren zati bat autokontsumitu.

6.5 Beste proposamen berriztagarri batzuk

Beste energia-iturri berriztagarri batzuk ere badaude, hainbat aldagairen ara-
bera kontuan har daitezkeenak: biztanleriaren banaketa, jarduera ekonomi-
koa, baldintza orografiko edota klimatikoak...

Ingurunearen edo lurraren berotasuna aerotermia (aire) edo geotermia (lur)
bezalako teknologien bitartez aprobetxa daiteke, etxebizitzak berokuntzaz
eta ur beroz hornitzeko.

Animaliak dituzten etxaldeetan biogasa ekoitz daiteke, eta etxaldearen bera-
ren transformazio-prozesuek behar dituzten bero-premiak ase edota etxebi-
zitza berokuntzaz eta ur beroz hornitu.

Autokontsumorako elektrizitatea sortzeko beste modu batzuk ere badaude:
zentral minieolikoa, biomasa bidezkoa...

| MINIEOLIKOA
(Autokontsumoa).

BIOGASA
(berokuntza edo

T transformazio-proze-
o . suetarako beroa).

(T

AEROTERMIA
(etxeko ur beroa
eta berokuntza).

—

GEOTERMIA
(etxeko ur beroa
eta berokuntza).

Biodigestorea

7 i Argi-sistema publikoa

Arian-arian, luminariak LED teknologiara aldatuz joan dira, kanpoko argien
instalazioen efizientzia energetikoari buruzko zuzentarauak kontuan hartuta
(1890/2008 Errege Dekretua). Argi-puntuen kontrolak instalazio horien kon-

tsumo elektrikoa murriztea errazten dute, eta aurrezpenak urtean % 65 ekoak
izaten dira, batez beste, IDAEren Inventario, consumo de energia y potencial de

Argi-sistema publikoaren instalazioa berrizteko edo hobetzeko, argi-sistema-
ren instalazio bakoitzaren energia-auditoretza egitea da komenigarriena.

Auditoretzak ondokoak berrikusi eta aztertu beharko ditu, eta horien in-
guruko proposamenak egin: aginterako eta kontrolerako panel elektrikoak,
banaketa- eta hargune-lineak, argi-puntuak, lanpara motak, luminaria motak,

J \

pizte-ekipoak, erregulazio-sistemak, kontrola eta babesak.

Hauek dira kanpoko argi-sistemaren arloko erronkak:

Mugikortasun iraunkorra

Auto partikularrean oinarritutako garraioaren eredua kutsagarria da, ener-
gia-kontsumo altukoa, errepideak bete egiten dira eta kaltegarria da biztan-
leen osasunerako.

Garraio iraunkorrera iragaiteko urrats modalaren plangintza egin daiteke:

Bizikletaren erabilera sustatzeko, sare segurua antolatu behar
da, nahikoa aparkaleku izango dituena eta ezarritako mugikortasun-sa-
rearekin bat etorriko dena.

Udalerri barruko banakako joan-etorrietarako alternatiba izan daiteke
bizikleta elektrikoa. Bizikletaren erabilera motordun ibilgailuenaren
aurretik sustatuz gero, efizientzia areagotu egiten da, batetik, eta trafi-
koa arindu egiten da, bestetik.

Estimazioen arabera, 2025ean, ibilgailu elektrikoen ehunekoa ibilgailu-parke
osoaren % 11 eta % 25era bitarteko tartean egongo dela espero da. Ibilgailu
kopuru horri aurrea hartzeko, oso garrantzitsuak dira ibilgailu elektrikoen era-
bilera ordenatu eta partekatua sustatzeko toki-politikak.

21. Orrialdea

Herritarren sentsibilizazioa eta prestakuntza handitzea:

¢ Birkargatzeko guneak jartzeko garaian sare elektrikoak dituen
mugen berri eman. Era berean, informatu garrantzitsua dela gune
horien instalazioa ordenatua izatea eta, auzokideen komunitateetako
garaje pribatuen kasuan, partekatua izatea (informazio gehiago nahi
izanez gero, kontsultatu Efizientzia energetikoa etxebizitzen eraikinetan
izeneko SustaiNAVility gida).

¢ Mugikortasun-ereduaren aldakuntza sustatzea, gaur egungo eredu-
tik ibilgailu pribaturik gabeko edo oso gutxiko mugikortasun partekatu
batera.

¢ |bilgailu elektrikoak birkargatzeko, energia-iturri berriztagarriak era-
biltzea sustatzea, alegia, fotolinera direlakoak erabiltzea.

Ibilgailu partikularraz bestelako erabilera-eredu batzuk:

¢ Garraio publikoa. Ohikoena autobusa da. Garraio pribatua
erabiltzeari interesa kentzeko, funtsezkoak izango dira maiztasuna eta
geralekuen kopurua eta egokitasuna (informazio nahikoa, markesinak
eta aterpean itxaroteko jesarlekuak).

¢ Garraio publikoaz aparteko sistema alternatiboak ere susta dai-
tezke:

- Taxi kolektiboak.

- |bilgailu partekatuak.

- Bidaia partekatuak adosteko plataformak.

- Bizikletak mailegatzeko zerbitzua.

- |bilgailu elektrikoak partekatzeko planak edo ibilgailu elektrikoen
leasing edo renting planak. Helburua: pertsona bakoitzak ibilgailu
partikularra izango ez duen gizarterantz bideratuko den aldaketa
sustatzea.

Erregai fosilez elikatutako ibilgailuen flotak berritu:

IBILGAILU ELEKTRIKOAK
Proposamenetako bat toki-entitatearen ibilgailu-flotak arian-arian aldatuz
joatea da, erregai fosildun ibilgailuak ibilgailu elektrikoekin ordezkatuz.

Udal ibilgailu elektriko partekatuak.

Herritarren mugikortasuna eredu iraunkor batera alda dadila sustatzeko, udal
ibilgailuak partekatzeko sistema antola daiteke. Udal zerbitzuetako langileen
lan-jardunak goizekoak izan ohi direnez, herritarrek ibilgailu elektriko horiek
arratsaldez erabili ahal izateko planak ezar daitezke, klase apalenetan eta ibil-
gailu propiorik ez duten pertsonengan arreta berezia jarrita.

BIRKARGATZEKO GUNEAK

IBILGAILU ELEKTRIKORAKO
KARGATOKIA

23. Orrialdea

Gizarte-berrikuntza

Toki-erakundeak funtsezko eragileak dira eredu energetikoaren aldakuntzan.
Herritarrak mobilizatzeko, gainera, udalaren helburu energetikoak lortzeko
lagungarriizan daitezkeen beste eragile batzuengana jo dezakete toki-erakun-
deek.

9.1 Ekintza potentzialak

9.2 Sentsibilizazioa eta trebakuntza

* Egungo eredu energetikoaz eta bere ondorioez jabetzea.

* Informazio- eta aholkularitza-guneak.

* Energia-fakturei buruzko informazio-tailerrak.

* Informazio-guneak edota etxeetan efizientzia energetikoa areago-
tzeko tailerrak.

* Efizientzia energetikoaren etengabeko hobekuntzaren arloan tre-
batzeko tailerrak, erabiltzaileentzat eta udal teknikarientzat.

Formula ugari daude politika energetiko bat abiarazteko. Parte-hartzean oina-
rrituta egiten bada, arrakasta izateko aukerak areagotu egingo dira, bai eta

energia aurrezteko neurriek jarraitutasuna izatekoak ere.

* Energia-auditoretza herritarra.
* Energia berriztagarrien tokiko proiektuak aztertu, bilatu eta gara-

tzeko erabakiak hartzeko garaian, prozesu parte-hartzaileak gauza-

tzea.
e Tokiko Energia Komunitateak bultzatzea.

25. Orrialdea



Herritarren energia berriztagarrien komunitatea borondatezko partaidetza
irekian oinarritutako erakundea da, pertsona fisikoek, ETEek, toki-erakun-
deek eta abarrek osatua. Komunitatearen gizarte-xede nagusia energiaren
arloko onurak eskaintzea izango da, eta horietatik beste onura batzuk erato-
rriko dira: ingurumenari lotutakoak, ekonomikoak edo sozialak. Etekinok bai
komunitateko kideei, bai komunitatearen jarduera dagokion herriari zuzendu-
ta egongo dira.

Erakunde horiek 2018/2001 eta 2019/944 zuzentarauen bitartez sustatzen
dira. Haien helburua herritarrak eredu energetikoan inplikatzea da.

Gero eta pertsona gehiagok dituzte faktura energetikoak ordaintzeko zailta-
sunak. Toki-erakunde askoren gizarte-zerbitzuetan bizi den egoera da hori.
Gai horri heltzeko, funtsezkoa da arreta eskaintzen duten pertsonek egoera
horiek antzemateko eta artatzeko edota zerbitzu espezializatuetara bidera-
tzeko gai izatea.

Hasteko neurri batzuk: -

e Kontratazio publikoetan ingurumen irizpideak, irizpide
demokratikoak eta irizpide sozialak sartzea.

¢ Zaintzak behar dituzten pertsonek edo dependentzia-egoeran dauden
pertsonen zaintzaileek ekitaldietan parte hartu ahal izateko zerbi-
tzuak eskaintzea.

e Energia-gaiei buruzko prestakuntza ematea gizarte-zerbitzuei, po-
brezia energetikoa pairatzeko arriskuan dauden etxeak babestu ahal
izateko.

e /erbitzuei eta datuen tratamenduari dagokienez, sailen arteko harre-
manak sustatzea, eta generoa beste desberdintasun-ardatz batzuekin
gurutzatzea.

e Pobrezia energetikoa pairatzeko arriskuan dauden pertsonei edo fa-
milia-unitateei energia-hornidura bermatzea.

Klimaren eta Energiaren gaineko
Alkatetzen Hitzarmena

Klimaren eta Energiaren gaineko Alkatetzen Hitzarmena mundu-mailako
ekimena da, klima-aldaketari buruzko nazioarteko konpromisoak gauzatu
nahi dituzten toki-erakundeei zuzendua.

Atxikimendua erakutsi duten erakundeek berotegi-efektuko gasen isurketak
2030erako % 40 murrizteko konpromisoa hartu behar dute; halaber, klima-al-
daketatik eratorritako inpaktuen aurreko erresilientzia-mailak handitzeko
neurriak hartzeko konpromisoa ere hartu behar dute. Neurri guztiak Klima eta
Energia Iraunkorrerako Ekintza Planetan (KEIEP) jasoko dira.

Gida honetan proposatutako efizientzia energetikoari, energia berriztagarriei
eta pobrezia energetikoari buruzko tokiko ekintzak alkatetzen hitzarmena be-
zalako ekimenekin bat datoz.

-
Pacto de los Alcaldes
para el Clima y la Energia

BEROTEGI EFEKTUKO

GASEN INBENTARIOA r )

erreferentzia-urtea: 2005 KL[MA ETA ENERGIA

IRAUNKORRERAKO
+ - EKINTZA PLANA
(KEIEP)
KLIMA ALDAKETA MOTELTZEA

URRAKORTASUNAREN KLIMA ALDAKETAREN EGOERARA EGOKITZEA

ETA ARRISKUAREN POBREZIA ENERGETIKOA

EBALUAZIOA

KEIEP AURKEZTU ETA GERO, 2 URTEAN BEHINGO EBALUAZIO
ETA JARRAIPEN TXOSTENA

Deskarbonizaziorako laguntzak
toki-erakundeentzat

Nafarroako Gobernuak diru-laguntzak eskaintzen ditu, berotegi-efektuko
gasen isurketak arintzeko toki-erakundeek proposa ditzaketen ekintzetarako:

¢ Efizientzia energetikoa sustatzekoak, energia berriztagarriak ezartzekoak
eta mugikortasun elektrikoa bultzatzekoak.
- Argi-sistema.
- Energia berriztagarriak.
- Mugikortasun elektrikoa.

IDAEK, bere aldetik, honakoak eskaintzen ditu:

e Udal argi-sistemen instalazioak berritzeko egitasmoa.
* Proyectos Clima deialdia. Ekonomia Jasangarri baterako Karbono Funtsa-
ren (FES-CO2) laguntzak, sektore lausoetan berotegi-efektuko gasen isur-

ketak murrizteko proiektuetarako.

aiD

Nafarroako % Gobierno
Gobernua de Navarra

